
Аннотация. Бул статьяда окуучулардын билим жетишкендиктерин баалоонун эл аралык 

программасы PISA жөнүндө кыскача түшүнүк жана анын бир тутуму болгон Табигый-

илимий сабаттуулука өзгөчө көңүл бурулду. Табигый-илимий сабаттуулука ээ болгон адам 

кандай компетенцияларга ээ болушу керектиги белгиленди. Мугалимдерге PISA - 2025 

изилдөөсүнө даярданууда ачык булактардагы маалыматтарды кыргыз тилинде кантип 

колдонсо боло тургандыгы жөнүндө практика жүзүндө мисал келтирилип, шилтемелери 

берилди. 

Негизги сөздөр: PISA, табигый-илимий сабаттуулук, кубулуштарды илимий көз караштан 

түшүндүрүү, табигый-илимий изилдөөлөрүнүн өзгөчөлүктөрүн түшүнүү, маалыматтарды 

илимий чечмелөө жана жыйынтык чыгаруу үчүн далилдерди колдонуу, физикалык 

системалар, тирүү системалар, Жер жана космос, көйгөйлөр, сайттар, шилтемелер. 

Киришүү 

«Жарандар эмнени билиши жана кылуусу керек?» деген суроого жооп берүү үчүн 

жана окуучулардын жетишкендиктери тууралуу эл аралык деңгээлде салыштырылган 

маалыматтарды алуу зарылчылыгынан улам Экономикалык кызматташтык жана өнүктүрүү 

уюму (ЭКӨУ) 2000-жылы Окуучулардын билим жетишкендиктерин баалоонун эл аралык 

программасын (PISA) ишке киргизген. PISA - окуучулардын билим жеткишкендиктери 

жөнүндө маалыматты алардын өздөрү, алардын окууга болгон мамилеси жөнүндө 

маалыматтар менен, ошондой эле мектепте жана анын чегинен тышкары окууга таасирин 

тийгизе турган маанилүү факторлор менен өз ара байланыштыруу үчүн багытталган. 

Ошентип, PISA билим жетишкендиктериндеги айырмачылыктарды ачыктоо менен бирге 

жакшы жыйынтык көрсөткөн окуучулардын, мектептердин жана билим берүү 

http://elagartuu.site.kg/

тутумдарынын мүнөздөмөлөрүн аныктай алат. PISA «Сабаттуулук» деген түшүнүктү 

киргизип, азыркы күндө анын жаңы инновациялык концепциясын аныктаган. Сабаттуулук 

бул – окуучулар билимин жана жөндөмдөрүн негизги чөйрөлөрдө колдонууга, ошондой эле 

жаңы ар кандай кырдаалда маселелерди чечүү үчүн алган билимин натыйжалуу 

пайдаланып, ой жүгүртүү жана талдоо менен колдоно алуу жөндөмдүүлүгүн түшүндүрөт. 

PISA изилдөөсүнө башынан сабаттуулуктун негизги үч түрү киргизилген алар: 

- Окурмандык; 

- Математикалык; 

- Табигый-илимий. 

PISA-2025, окуучулардын билим жетишкендиктерин баалоонун эл аралык 

программасынын тогузунчу айлампасы. PISA изилдөөcү ар бир үч жылда өткөрүлөт. Бул 

изилдөөгө 15 жашка чыккан окуучулар (тандоого түшкөн) катышышат. Бул изилдөөдө 

табигый-илимий, окурмандык жана математикалык сабаттуулуктар боюнча окуучулардын 

компетенциясы бааланат, айта кетчү нерсе 2025 – жылы негизги басым табигый-илимий 

сабаттуулукка багыталат. Кыргыз Республикасында башка көп өлкөлөр сыяктуу эле 

компьютердик форматта өткөрүлөт. 

Негизи изилдөөнүн ар бир айлампасында сабаттууулуктардын аныктамалары 

дүйнөнүн, илим-билимдин, технологиялардын өсүшү менен бирге толукталып турат. Бул 

статьяда биз, окурмандардын көңүлүн табигый - илимий сабаттуулукка бурабыз.  

Табигый - илимий сабаттуулук 

Табигый - илимий сабаттуулукка басым жасалган изилдөөлөр 2006 жана 2015 жылдары 

өткөн. Эскерте кетсек, 2006 жылкы PISA изилдөөсүндө Кыргызстандын окуучулары да 

катышып эң төмөнкү орунду алышкан, бул статьяда анын себептерине токтолуп 

отурбастан, окурмандардын көңүлүн кийинки шилтемеге бурабыз 

https://www.ncokoit.kg/index.php?page=35. 

Бул жерден  “Кыргыз Республикасынын окуучуларынын PISA - 2006 изилдөөсүндө 

төмөнкү көрсөткүчтөргө ээ болушуна тийгизген факторлордун” деген изилдөөнүн 

жыйынтыктары таанышсаныздар болот жана кызыктуу маалыматтарды ала аласыз. 

2015 жылы өткөн PISA изилдөөсүндө табигый - илимий сабаттуулукка берилген 

аныктаманы келтирсек ал төмөндөгүчө:  

Табигый-илимий сабаттуулук – адамдын табият илимдерине тиешелүү маселелер 

боюнча активдүү жарандык позициясын кабыл алуу жөндөмдүүлүгү жана анын илимий 

https://www.ncokoit.kg/index.php?page=35

идеяларга кызыгуусу. Табигый - илимий сабаттуулукка ээ болгон адам табият илимдерине 

жана технологияларына тиешелүү маселелерди жүйөлүү талкуулоого катышууга даяр жана 

төмөндө келтирилген компетенцияларды көрсөтө алат: 

1. кубулуштарды илимий көз караштан түшүндүрүү – табигый жана технологиялык 

кубулуштардын түшүндүрмөлөрүн таануу, сунуштоо жана баалоо; 

2. табигый-илимий изилдөөлөрүнүн өзгөчөлүктөрүн түшүнүү – илимий 

изилдөөлөрдү сүрөттөө, баалоо жана көйгөйдү чечүүнүн илимий жолдорун 

сунуштоо. 

3. маалыматтарды илимий чечмелөө жана жыйынтык чыгаруу үчүн далилдерди 

колдонуу - маалыматтарды, билдирүүлөрдү, далилдерди ар кандай жолдор менен 

талдоо, баалоо жана тиешелүү илимий тыянактарды жасоо; 

 

Табигый - илимий сабаттуулук. PISA - 2018 

Табигый - илимий сабаттуулук боюнча PISA - 2018 де берилген бөлүмдөр же темаларды 

келтиребиз.  

Физикалык системалар, анын ичинде: 

 Материя түзүмү (мисалы: бөлүкчөлөр модели, байланыш) 

 Материянын касиеттери (мисалы: абалынын өзгөрүүлөрү, жылуулук жана 

энергетикалык өткөргүчтүк) 

 Материянын химиялык өзгөрүүлөрү (мисалы: химиялык реакциялар, энергия берүү, 

кычкылдыктар/негиздер) 

 Кыймыл жана күч (мисалы: ылдамдык, сүрүлүү) жана аралыктагы аракет (мисалы: 

магниттик, гравитациялык жана электростатикалык күч) 

 Энергия жана анын трансформациясы (мисалы: сактоо, таратуу, химиялык 

реакциялар) 

 Энергия менен материянын ортосундагы өз ара аракеттенүү (мисалы: жарык жана 

радиотолкундар, үн жана сейсмикалык толкундар) 

Тирүү системалар, анын ичинде: 

 Клеткалар (мисалы: түзүмдөр жана функциялар, ДНК, өсүмдүктөрдүн жана 

жаныбарлардын клеткаларынын ортосундагы айырма) 

 Организмдин түзүмү (мисалы: бир клеткалуу жана көп клеткалуу) 

 Адамдар (мисалы: ден соолук; тамак-аш; тамак сиңирүүчү, дем алуучу, кан 

айлануучу сыяктуу чакан системалар жана алардын өз ара мамилеси) 

 Популяциялар (мисалы: түрлөр, эволюция, биологиялык ар түрдүүлүк, генетикалык 

вариация) 

 Экосистемалар (мисалы: тамак-аштык чынжыр, материя жана энергия агымы) 

 Биосфера (мисалы: экосистемалык кызмат көрсөтүүлөр, чыдамдуулук) 

Жер жана космос, анын ичинде: 

 Жердин түзүмү (мисалы: литосфера, атмосфера, гидросфера) 

 Жердеги энергия (мисалы: булактар, глобалдык климат) 

 Жердеги өзгөрүүлөр (мисалы: плиталар тектоникасы, геохимиялык циклдер, 

жаратуучу жана кыйратуучу күчтөр) 

 Жердин тарыхы (мисалы: ташка айлангандык, келип чыгышы жана эволюциясы) 

 Жер космосто (мисалы: гравитация, Күн системасы, галактика) 

 Ааламдын тарыхы жана масштабдары (мисалы: жарык жыл, Чоң жарылуу 

теориясы).  

Эмне үчүн табигый-илимий сабаттуулук (ТИС- мындан ары) – жарандык сапат катары 

эсептелинет. Себеби, мектеп окуучулары үчүн бир катар PISA  тапшырмаларында 

төмөндөгүдөй көгөйлөрдү изилдөөгө багытталган. 

Көгөйлөр: 

• Бир балыктын түрү такыр жок болуп кетпеш үчүн, ал түрдөгү балыкты  канча убакыт 

кармоо (улоо) керек? 

• Эпиидемиянын тарап кетишине канча сандагы эмдөөдөн өткөн адамдардын саны 

таасирин тийгизет? 

• Автомобиль транспортунун коопсуздугун кантип жогорулатса болот? 

• Атфосферадагы ашыкча көмүркычкыл газы эмнеге кооптуу жана океанда төгүлгөн 

нефтинин чачылмаларын кантип абдан жакшы тазаласа болот? 

• Энергияны иштеп чыгуунун кайсы жолу (түрү) айлана-чөйрөгө эң аз жаман таасирин 

тийгизет? 

PISA тапшырмаларынын мисалдары менен иштөө үчүн ачык колдонууга боло турган 

келтирилген сайттардагы OECD Экономикалык кызматташтык жана өнүктүрүү уюму 

(ЭКӨУ) сайты: https://www.oecd.org/pisa/test/, же Россия Федерациясынын Билим берүүнүн 

сапатын баалоо Федералдык институтутнун ФИОКО (Федеральный институт оценки 

качества образования) сайттары аркылуу 

https://www.oecd.org/pisa/test/

https://www.oecd.org/pisa/PISA2015Questions/platform/index.html?user=&domain=SCI&unit=

S656-BirdMigration&lang=rus-RUS тапшырмага кирип, мисалы табигый-илимий 

сабаттуулук (ТИС) боюнча “Рациональное рыболовство” деген теманы ачып, ошол эле 

учурда чычкандын оң баскычын басып кыргызчага которууга буйуртманы берсеңиз, 

төмөндөгүдөй кылып которуп берет. Котормонун ссылкасы бул: 

https://www.oecd.org/pisa/PISA2015 

Questions/platform/index.html?user=&domain=SCI&unit=S601-

SustainableFishFarming&lang=rus-RUS 

 

ТУРУКТУУ БАЛЫК ӨСТҮРҮҮ 

Киришүү 

Кириш сөздү окуңуз. Андан кийин КИЙИНКИ жебени басыңыз. 

ТУРУКТУУ БАЛЫК ЧАРБА 

Балыкка жана деңиз азыктарына болгон суроо-талаптын өсүшү жапайы жаратылыштагы 

балыктардын популяциясына көбүрөөк таасирин тийгизүүдө. Бул таасирди азайтуу үчүн, 

изилдөөчүлөр балык чарбаларында балыктарды туруктуу өстүрүүнүн жолдорун изилдеп 

жатышат. 

Туруктуу балык чарбасын түзүү эки көйгөйдү чечүүнү камтыйт: (1) өстүрүлгөн балыктарды 

багуу жана (2) суунун сапатын сактоо. Балык чарбасы үчүн көп сандагы тоют талап 

кылынат. Туруктуу балык чарбасы балыктарды багуу үчүн керектүү азыктарды өстүрөт. 

Чарбада балыктын калдыктары балык үчүн коркунуч туудурган деңгээлге чейин чогулат. 

Балык чарбасынын бассейни аркылуу океандан тынымсыз суу агып өтөт. Калдыктар жана 

ашыкча азыктар (балырлар менен өсүмдүктөрдүн өсүшү үчүн керек болгон заттар) суудан 

океанга кайтарылганга чейин алынып салынат. 

 

 

ТУРУКТУУ БАЛЫК ЧАРБА – темасында баардыгы 3 суроо бар аны кыргызчага которуу 

менен онлайн түрдө тестирлөөдөн өтсөңүз болот.  

https://www.oecd.org/pisa/PISA2015Questions/platform/index.html?user=&domain=SCI&unit=S656-BirdMigration&lang=rus-RUS
https://www.oecd.org/pisa/PISA2015Questions/platform/index.html?user=&domain=SCI&unit=S656-BirdMigration&lang=rus-RUS
https://www.oecd.org/pisa/PISA2015

Демек мындай жол менен ар бир каалаган адам OECDнин же ФИОКОнун сайттарынан 

ТАБИГЫЙ-ИЛИМИЙ САБАТТУУЛУК, ОКУРМАНДЫК ЖАНА ГЛОБАЛДЫК 

КОМПЕТЕНТҮҮЛҮК боюнча тесттен өтсө болот. Келтирилген темалар боюнча берилген 

маселелер ар кандай контексти камтыйт, алар жеке, жергиликтүү, улуттук, глобалдык ж.б. 

мааниде болушу мүмкүн. 

Демек ТИСнын аныктамасынан жана өйдөдө айтылган сайттардагы PISA 

тапшырмаларынын мазмунунан кандай жыйынтык чыгарсак болот? 

 Мектеп окучууларына чыныгы турмуш менен байланышкан: экологиялык, 

медициналык, чарбалык ошондой эле коопсуздук маселелерине тиешелүү 

көйгөйлөрдү ж.б.у.с. чечүүнү сунуштайт. 

 Тапшырмаларда окуучулар үчүн жаңы (тааныш эмес) көйгөйлүү кырдаал 

сүрөттөлөт. 

 Көйгөйдү чечүү үчүн окуучулар сүрөттөлгөн кырдаалды кунт коюп талдап, 

табигый-илимий сабаттуулуктун калыптанган компетенцияларын: 

- кубулуштарды илимий көз караштан түшүндүрүүнү; 

- табигый-илимий сабаттуулуктун өзгөчөлүгүн түшүнгөндүгүн; 

- берилген маалыматтарды чечмелөөнү жана тыянак чыгарууга ээ экендигин көрсөтө 

алышы керек. 

Демек, жыйынтыктап айтсак келтирилген темалар боюнча берилген маселелер ар 

кандай контексти камтый тургандагын белгилөө менен, ачык булактар болгон OECD 

Экономикалык кызматташтык жана өнүктүрүү уюму (ЭКӨУ) сайты: 

https://www.oecd.org/pisa/PISA2015Questions/platform/index.html?user=&domain=SCI&u

nit=S656-BirdMigration&lang=rus-RUS, 

же Россия Федерациясынын Билим берүүнүн сапатын баалоо Федералдык 

институтутнун ФИОКО (Федеральный институт оценки качества образования) сайттары 

аркылуу табигый - илимий сабаттуулук боюнча тапшырмаларды онлайн таризде 

изилдеп үйрөнүүгө боло тургандыгын дагы бир жолу тастыктайбыз. 

Жыйынтыктап айтсак PISA - 2025 эл аралык изилдөөсүнө катышууга окуучуларды  

даярдоодо ар бир мугалим: 

- биринчиден PISA эл аралык изилдөөсү жөнүндө жалпы түшүнүк алуусу абзел; 

https://www.oecd.org/pisa/PISA2015Questions/platform/index.html?user=&domain=SCI&unit=S656-BirdMigration&lang=rus-RUS
https://www.oecd.org/pisa/PISA2015Questions/platform/index.html?user=&domain=SCI&unit=S656-BirdMigration&lang=rus-RUS

-экинчиден мугалим жетишээрлик деңгээлде компьютердик технологияны колдоно 

билүүсү зарыл жана керек шарт;  

-үчүнчүдөн мугалимдер биз келитирген ачык малымаат булактарынын 

мүмкүнчүлүктөрүн жигердүү колдоно билип, окуучуларга көрсөтүп бере алышы керек. 

Эскертүү: бул статья мугалимдерге колдонмо катары берилгендиктен, интернет 

булактарына шилтемелер толук келтирилди. 

